
I. DISPOSICIONS XERAIS

MINISTERIO DA PRESIDENCIA
E PARAAS ADMINISTRACIONS TERRITORIAIS

6350 Real decreto 564/2017, do 2 de xufo, polo que se modifica o Real decreto
235/2013, do 5 de abril, polo que se aproba o procedemento basico para a
certificacioén da eficiencia enerxética dos edificios.

O Real decreto 235/2013, do 5 de abril, polo que se aproba o procedemento basico
para a certificacion da eficiencia enerxética dos edificios, traspuxo parcialmente a
Directiva 2010/31/UE do Parlamento Europeo e do Consello, do 19 de maio de 2010,
relativa a eficiencia enerxética dos edificios, refundindo o Real decreto 47/2007, do 19 de
xaneiro, mediante o que se aprobou un procedemento basico para a certificacion de
eficiencia enerxética de edificios de nova construcion, coa incorporacion do procedemento
basico para a certificacion de eficiencia enerxética de edificios existentes.

Co obxecto de garantir as obrigacidons substantivas da Directiva 2010/31/UE do
Parlamento Europeo e do Consello, do 19 de maio de 2010, relativa a eficiencia enerxética
dos edificios, considérase necesario modificar o dito Real decreto 235/2013, do 5 de abril,
no relativo as exclusidons do ambito de aplicacion. Para estes efectos, modificanse as
alineas a) e d) do artigo 2.2 do procedemento basico para a certificacion.

Por outra parte, modificase a disposicidn adicional segunda do Real decreto 235/2013,
do 5 de abril, relativa aos edificios de consumo de enerxia case nulo, desde a que se
remite ao Cadigo técnico da edificacion para a determinacién dos requisitos minimos que
deberan satisfacer eses edificios en cada momento.

Asi mesmo, en cumprimento do previsto na Lei 50/1997, do 27 de novembro, do
Goberno, o proxecto de real decreto foi sometido ao procedemento de informacién publica
e ao tramite de audiencia dos organismos afectados.

Na sua virtude, por proposta do ministro de Enerxia, Turismo e Axenda Dixital e do
ministro de Fomento, de acordo co Consello de Estado e logo de deliberacion do Consello
de Ministros na sua reunion do dia 2 de xufio de 2017,

DISPONO:

Artigo primeiro. Modificaciéon do Real decreto 235/2013, do 5 de abril, polo que se
aproba o procedemento basico para a certificacion da eficiencia enerxética dos
edificios.

Modificase a disposicion adicional segunda do Real decreto 235/2013, do 5 de abril,
polo que se aproba o procedemento basico para a certificacion da eficiencia enerxética
dos edificios, cuxa redaccion pasa a ser a seguinte:

«Disposicién adicional segunda. Edificios de consumo de enerxia case nulo.

1. Como mais tarde o 31 de decembro de 2020, os edificios novos seran
edificios de consumo de enerxia case nulo, definidos na disposicion adicional
cuarta do Real decreto 56/2016, do 12 de febreiro, polo que se traspén a
Directiva 2012/27/UE do Parlamento Europeo e do Consello, do 25 de outubro
de 2012, relativa a eficiencia enerxética, no referente a auditorias enerxéticas,
acreditacion de provedores de servizos e auditores enerxéticos e promocion da
eficiencia da subministracion de enerxia.

2. Os edificios novos que vaian estar ocupados e sexan de titularidade publica
seran edificios de consumo de enerxia case nulo despois do 31 de decembro
de 2018.

3. Os requisitos minimos que deben satisfacer eses edificios seran os que en
cada momento se determinen no Codigo técnico da edificacion.»

Artigo segundo. Modificacién do procedemento basico para a certificacion da eficiencia
enerxética dos edificios, aprobado polo Real decreto 235/2013, do 5 de abril.

Modificase o artigo 2.2 do procedemento basico para a certificacion da eficiencia
enerxética dos edificios, que queda redactado do seguinte modo:

«2. Excluense do ambito de aplicacion:

a) Edificios protexidos oficialmente por seren parte dun contorno declarado ou
en razon do seu particular valor arquitectonico ou histérico, sempre que calquera
actuacion de mellora da eficiencia enerxética altere de maneira inaceptable o seu
caracter ou aspecto. Sera a autoridade que dita a proteccion oficial quen determine
os elementos inalterables.

b) Edificios ou partes de edificios utilizados exclusivamente como lugares de
culto e para actividades relixiosas.

c) Construcions provisionais cun prazo previsto de utilizacion igual ou inferior
a dous anos.

d) Edificios industriais, da defensa e agricolas non residenciais, ou partes
deles, de baixa demanda enerxética. Aquelas zonas que non requiran garantir
unhas condicions térmicas de confort, como as destinadas a talleres e procesos
industriais, consideraranse de baixa demanda enerxética.

e) Edificios ou partes de edificios illados cunha superficie Util total inferior a 50 m?2.

f) Edificios que se compren para reformas importantes ou demolicion.

g) Edificios ou partes de edificios existentes de vivendas, cuxo uso sexa
inferior a catro meses ao ano, ou ben durante un tempo limitado ao ano e cun
consumo previsto de enerxia inferior ao 25 por cento do que resultaria da sua
utilizacion durante todo o ano, sempre que asi conste mediante declaracion
responsable do propietario da vivenda.»

Disposicion transitoria unica. Obtenciéon do certificado e obrigacion de exhibir a
etiqueta de eficiencia enerxética en edificios protexidos oficialmente.

1. A presentacion ou posta a disposicion dos compradores ou arrendatarios do
certificado de eficiencia enerxética dos edificios protexidos oficialmente que non estean
excluidos polo artigo 2.2.a) do procedemento basico para a certificacion da eficiencia
enerxética dos edificios, aprobado polo Real decreto 235/2013, do 5 de abril, sera exixible
para os contratos de compravenda ou arrendamento subscritos unha vez transcorrido o
prazo de tres meses desde a entrada en vigor do presente real decreto.

2. Os edificios protexidos oficialmente ocupados por unha autoridade publica a que
se refire o artigo 2.1.c¢) do dito procedemento basico, que non estean excluidos polo citado
artigo 2.2.a) do procedemento basico, deberan obter un certificado de eficiencia enerxética
e teran a obrigacién de exhibir a sua etiqueta de eficiencia enerxética unha vez transcorrido
0 prazo de seis meses desde a entrada en vigor do presente real decreto.

3. Os edificios protexidos oficialmente a que se refire o artigo 13.1 do referido
procedemento basico, que non estean excluidos polo citado artigo 2.2.a), teran obrigacion
de exhibir a sua etiqueta de eficiencia enerxética unha vez transcorrido o prazo de seis
meses desde a entrada en vigor do presente real decreto.

Disposicion derradeira primeira. Incorporacion de dereito da Unién Europea.

Mediante este real decreto modificase a norma de incorporacion ao dereito espariol
da regulacion da certificacién de eficiencia enerxética de edificios prevista na
Directiva 2010/31/UE do Parlamento Europeo e do Consello, do 19 de maio de 2010,
relativa a eficiencia enerxética dos edificios.

Disposicion derradeira segunda. Entrada en vigor.

O presente real decreto entrara en vigor o dia seguinte ao da sua publicacién no
«Boletin Oficial del Estado».

Dado en Madrid o 2 de xuifio de 2017.
FELIPE R.

A vicepresidenta do Goberno e ministra da Presidencia
e para as Administracions Territoriais,

SORAYA SAENZ DE SANTAMARIA ANTON

